Фәрһад Фаткуллинның тәрҗемәи хәле

Минем нәсел җепләре Бик-Үти, Каратал, Күгәй һәм Яңасала авылларына тоташа, тик әби-бабайларым инде Казанда үскән. Барабыз буларак хезмәт күрсәткән бөек-бабаем, рус телендәге язуларны шәһәргә күченгәч укырга өйрәнә. Дәү-әтиләрем - Бөек Ватан сугышы дәвамында  ССРБның Эшче-крестьян Кызыл Гаскәренең уксибәр расчеты әгъзасы буларак катнашкан икътисадчы һәм авиация-техника көллиятен бетереп Пе-2 очкычларны җитерштерүче КАПОда эшләгән инженер-конструктор. 1946 елгы әтием - КХТИда инженер-энергетик һәм инженер по ЧПУ һөнәрләрен үзләштереп, төрле елларда КМПО, Казаноргсинтез һәм башка оешмаларда хезмәт күрсәткән, 1951 елгы әнием - метролог, соңрак бухгалтер буларак хезмәт иткән, хәзер икесе дә лаеклы ялда – безнең һәм кече сеңлемнең гаиләсе янында Казанның Мәскәү районында яшиләр.
ТАССР башкаласы Казанда 1979 елның 2 ноябрь көнендә тудым һәм бүгенге көненә кадәр шәһәрнең Мәскәү районында яши бирәм. Француз телен тирәнтен өйрәнүгә багышланган 123 нче санлы махсус мәктәп (бүгенгә 9 нчы гимназия) һәм Эртугрул Гази ис. Татар-төрек лицеенда (бүген 2 нче номерлы лицей-интернат) укыдым. 8 сыйныфта шәһәрдәге химия олимпиадасында 3нче урын, 9 сыйныфта республика күләм физика олимпиадасында беренче урынны алдым. 1995, 1996 һәм 1998 нче елларда Сәләт хәрәкәтенең җәйге аланнарында сәлкеш, укытучы һәм әйдаман буларак катнаштым. 1995-1996 уку елы дәвамында халыкара алмашыну программасы чикләрендә АКШның Миссури штатындагы Сент-Луис шәһәренең Клейтон районы мәктәбендә укыдым. Язма имтиханнар нәтиҗәсендә, мәктәп чорында ук АКШның ике Үрмәле Гөл лигасы шәхси университетына физика һәм химия юнәлеше буенча, Төркиянең башкаласындагы Урта көнчыгыш техник университетның инглиз телле электрон инженерия программасына кабул ителдем.

1996 елның август азагында баш миемдә тумыштан бирле ялгыш үскән кан тамырлары канаулары аркасында тормышым нык үзгәрә – исән калам, ләкин тормышым берничә елдан озаграк сузмаячагы аркасында I группа инвалидлык бирелә. РКБ һәм АКШ хәстәханәсендәге процедуралар мине нормаль тормышка кайтара, әмма бизнес, инженерлык һәм дәүләт яки дипломатик хезмәте турындагы амбицияләрнең эзе калмый диярлек. 1997 елда Әти-әни сораулары буенча Казанда калам, КГФЭИга укырга керәм (ширкәт икътисады факультеты / финанс менеджменты специализациясе). Анда укыганда Марат Сафиуллин үзе укыткан Стратегик менеджмент курсы лекцияләрен инглизчә язып торуымны күрә, Энгиль Тагиров башлаткан “Тынычлык мәдәнияте институты” оештырган халыкара конференциясендә эзлекле сөйләм тәрҗемәчелек якларын каплыйм.

1999 нче елның 1 сентябрь аеннан бирле гаилә тормышымны башлыйм, нәтиҗәдә җәеннән бирле нотариаль һәм башка түләүле язма тәрҗемәләр белән акча эшли башлыйм. 2000 нче елның сентябрь аеннан тормыш синхрон тәрҗемәчелеккә чумдыра – һәм 2007 нче елның сентяберенә кадәр Казанда яшәп туктамыйча планетабызның төрле илләрендә сәфәрдә булам. Шул 2006 нче елның 1 августыннан 2013 нче елның 30 сентябрь көненә кадәр ярты ставкага Татарстан Республикасы Президенты Аппарататы хезмәткәре булып тордым. Шул арада 2007 нче елның декабрь аеннан 2008 нче елның май аена кадәр АКШның Теннисси штатындагы парламентының финанс контроле һәм бюджет анализы комитетларында икътисадчы буларак стажировка үттем. 2009 нчы елның ноябереннән ИП (ПБОЮЛ, шәхси эшмәкәрлек) буларак тәрҗемә итеп торам.

Өйләнгән, хатыным белән ике баланы - кыз (сентябрь 2005) һәм малай (апрель 2008) – үстерәбез. Викидан тыш, хоббиларым арасында велосипед, урманда йөрү, үзем сөйләшкән 6 телне туган теле дәрәҗәсендә саклау һәм бу халыкларның мәдәни тормышы белән элемтәне саклау. Президент аппаратыннан китү сәбәбе – үземнең гаилә башлыгы һәм ата кеше функцияләремне тиешлечә башкару кирәге булды. Өйдә әлегә күбрәк инглизчә, урамда исә татарча сөйләшәм. Балаларымны фәкать французча, төрекчә һәм итальянча мультфильмнарны карап үстердек. Икесе дә Мәскәү районындагы Ш.Мәрҗәни исемендәге татар гимназиясенә керә алды, кызыбыз җәй көнне Иннополис лицеена имтиханнарны уңышлы башкарып, сентябрьдән анда күчте.
